
SCÉIM DEONTAS DO CHLUBANNA ÓIGE ÁITIÚLA 2011
ACHOIMRE EOLAIS
1. Tá 2 chatagóir deontais ann agus ní ceadmhach d’iarratasóirí ach iarratas a dhéanamh faoi chatagóir amháin:                                                                

i)  Deontas Club Obair Óige – do ghrúpaí a thairgeann clár obair óige faoi leith, i.e., clár pleanáilte d’oideachas neamhfhoirmiúil atá deartha don sainchuspóir tacú le forbairt phearsanta agus shóisialta daoine óga trína rannpháirteachas deonach.  Caithfidh grúpaí raon clár a sholáthar go rialta.

ii)  Deontas Club Gníomhaíochta Óige – do ghrúpaí a chuireann gníomhaíochtaí ar fáil do dhaoine óga agus ar imeachtaí caitheamh aimsire iad go príomha, i.e., ar caitheamh aimsire a bpríomhfhócas agus nach gníomhaíochtaí obair óige ná gníomhaíochtaí spóirt is bun leo.  Cuirtear raon gníomhaíochtaí ar fáil go rialta.
2. Caithfidh grúpaí/clubanna a bheith faoi cheannaireacht oibrí deonach agus bunaithe ar rannpháirteachas deonach daoine óga.

3. Caithfidh 75% de bhallraíocht an ghrúpa/an chlub a bheith faoi 21 bliain d’aois.

4. Is é an t-uasmhéid deontais atá ceadaithe a dheonú do chlub ar bith ná €3,000.

5. Níl clubanna, arb é spórt a bpríomhfhócas, incháilithe don scéim seo.

6. Tionscadail atá faoi cheannaireacht foirne agus a fhaigheann maoiniú tionscadal-bhunaithe, ní ceadmhach dóibh iarratas a dhéanamh faoin Scéim seo.  Clubanna óige deonacha, áfach, atá cleamhnaithe (affiliated) le seirbhísí óige faoi cheannaireacht foirne ach atá riartha go hiomlán ag oibrithe deonacha, tá siad incháilithe iarratas a dhéanamh.
7. Ní ghlacfar le hiarratais ó struchtúir áitiúla agus réigiúnacha araon na heagraíochta céanna.  Eagraíochtaí a bhfuil comhairlí réigiúnacha agus aonaid/grúpaí áitiúla acu, is gá don eagraíocht sin iarratas a chur ar aghaidh go haonarach mar aonad áitiúil nó tríd an struchtúr réigiúnach.
8. Nuair atá 2 ghrúpa/aonad nó níos mó i gclub, mar shampla, club óige le ranna Sóisir agus Sinsir nó grúpa gasóg le macaoimh (cubs) nó béabhair (beavers), is leor iarratas amháin a theacht thar ceann an chomhghrúpa.  Tabhair faoi deara go gcuirfear na huimhreacha sa ghrúpa iomlán san áireamh nuair atá deontas ar bith á leithroinnt.
9. Is gá do chlub ar bith a dhéanann iarratas Ráiteas Airgeadais don tréimhse Eanáir-Nollaig 2010 a chur ar aghaidh.  Is ceart an teimpléad/múnla ag deireadh na foirme iarratais a úsáid nó teimpléad/múnla comhionann an chlub féin má sholáthraíonn sé an t-eolas ar fad a iarrtar.
10. Is é an dáta deiridh d’iarratais a bheith faighte faoi Scéim 2009 ná 5:00 i.n., Dé hAoine, 30 Meán Fómhair 2011. Ní ghlacfaidh Coiste Gairmoideachais Chontae na Gaillimhe le hiarratais dhéanacha ar chúinsí ar bith.
Ó tharla an méid maoinithe atá ar fáil don Scéim i 2011, tugann Coiste Gairmoideachais Chontae na Gaillimhe cuireadh do ghrúpaí agus clubanna óige na critéir cháilítheachta a mheas go cúramach (féach Meamram/Nótaí Mínithe) sula gcuirtear iarratas ar bith ar aghaidh agus dul i dteagmháil leis an Oifigeach Óige má tá ceist ar bith acu i dtaobh an iarratais atá idir lámha acu.
Nótaí











… thall
· Is féidir le hiarratasóirí Foirm Iarratais agus Meamram Mínithe i mBéarla agus i nGaeilge a íoslódáil ón suíomh Gréasáin www.countygalwayvec.ie  Is féidir iarratais a chomhlánú go leictreonach ach ní ghlacfar leo i ríomhphost.  Is gá cóip chrua a phriontáil agus a shíniú agus a sheoladh chuig Coiste Gairmoideachais Chontae na Gaillimhe. 

· Le do thoil, sula gcomhlánaítear an fhoirm iarratais, léigh Meamram Mínithe Scéim Deontas na gClubanna Óige Áitiúla. 
· Má tá ceist ar bith agat faoin Scéim Deontas Clubanna Óige Áitiúla nó critéir cháilítheachta nó má tá cúnamh uait chun an fhoirm a líonadh, le do thoil téigh i dteagmháil le Louise Ní Riain, Oifigeach Óige, Teil: 091 874539 nó Lryan@cogalvec.ie

